
10:00 – 10:15 10:15 – 11:30 11:45 – 13:00

Fjala hyrëse:

Dushan Radakoviq,
Drejtori Ekzekutiv i OJQ ACDC
Miodrag Milliqeviq, 
Drejtori Ekzekutiv i OJQ ACDC

Hapja e konferencës

Ky panel shqyrton rolin kyç që luajnë institucionet 
në luftën kundër korrupsionit në Kosovë, duke u 
fokusuar në pikën vendimtare midis legjislacionit 
dhe zbatimit të vërtetë. Diskutimi do të merret 
me kompleksitetin e zbatimit të transparencës, 
përgjegjësisë dhe menaxhimit etik. Paneli do të 
shqyrtojë se si secila institucion kontribuon në 
frontin më të gjerë të luftës kundër korrupsionit 
– qoftë përmes zbatimit të masave kundër kor-
rupsionit, sigurimit të qasjes së qytetarëve në in-
formacion, ose mbrojtjes së të drejtave të njeriut 
dhe sjelljes etike në administratën publike.

Panelistët do të ndajnë njohuri mbi pengesat me 
të cilat përballen, duke përfshirë presionet poli-
tike, burimet e kufizuara dhe nevojën për an-
gazhimin më të madh të publikut. Ata gjithash-
tu do të diskutojnë strategjitë për përmirësimin 
e koordinimit ndërmjet institucioneve dhe do 
të flasin për reformat e nevojshme që mund të 
forcojnë sundimin e ligjit.

PA N E L I  I  PA R Ë
Ndërmjet ligjit dhe 
praktikës: Si qëndrojnë 
institucionet kundër 
korrupsionit?

Goran Avramoviq
Kryeredaktor i RTV KIM nga Çaglavica

M O D E RAT O R E

Yll Buleshkaj
Drejtori i Agjencisë për Parandalimin 
e Korrupsionit
Krenare Sogojeva Dërmaku
Komisionerja për Informacionin dhe 
Privatësinë (API)
Naim Qelaj
Ombudsmani i Kosovës

PA N E L I S T Ë T

PA N E L I  I  D Y T Ë
Zëri kundër heshtjes: Roli 
i mediave në zbardhjen e 
korrupsionit 

Ky panel thekson rolin kyç të gazetarisë në zbard-
hjen e korrupsionit dhe nxitjen e transparencës 
në Kosovë. Me gazetarë hulumtues me përvojë 
diskutimi do të merret me mënyrat se si mediat 
kanë nxjerrë në pah rastet e fshehura të korrup-
sionit dhe sfidat me të cilat përballen në këtë pro-
ces. Panelistët do të shqyrtojnë ndikimin e rapor-
timit të tyre në përgjegjësinë dhe administratën, 
duke përfshirë metodat që përdorin për mbled-
hjen dhe verifikimin e informacionit të ndjeshëm. 
Biseda do të përfshijë gjithashtu pengesat me të 
cilat përballen gazetarët – siç janë qasja e ku-
fizuar në dokumentet publike, presionet politike 
dhe kërcënimet ndaj lirisë së mediave – dhe se si 
ata i tejkalojnë këto sfida duke ruajtur integritetin 
dhe objektivitetin. Në fund, paneli do të theksojë 
rëndësinë e mediave të lira dhe të pavarura si një 
si një shtyllë e shoqërisë demokratike.

Ardita Zejnullahu
Drejtoresha Ekzekutive e AMPEK-ut

M O D E RAT O R E

Berat Buzhala
Drejtori Ekzekutiv i Media Group Publico 
LLC, gazetar i Nacionale.com
Budimir Niçiq
Drejtori Ekzekutiv i Qendrës së Mediave 
në Çaglavicë, gazetar
Kreshnik Gashi
Redaktori i Përgjithshëm në KALLXO.com
Serbeze Haxhiaj
Gazetare hulumtuese; e shpërblyer për 
raportim mbi korrupsionin, të drejtat e 
njeriut dhe krimin

PA N E L I S T Ë T

09:30 – 10:00

Regjistrimi i 
pjesëmarrësve

11:30 – 11:45

Pauza 
për kafe

13:00 – 14:00

Pauza 
për drekë

15:15 – 15:30

Pauza 
për kafe

D e m a s k i m i  i  K o r r u p s i o n i t : 
Konferenca për transparencën, përgjegjësinë 
dhe drejtësinë

14:00 – 15:15 
PA N E L I  I  T R E T Ë
A mund të jetë shoqëria 
civile lider në luftën kundër 
korrupsionit?

Në këtë panel, përfaqësues të shoqërisë civi-
le dhe prokurorisë do të diskutojnë rolin unik që 
mund të luajnë lëvizjet në komunitet dhe orga-
nizatat joqeveritare në luftën kundër korrupsionit 
në Kosovë. Diskutimi do të fokusohet se si sho-
qëria civile jo vetëm që mund t’i thërrasë insti-
tucionet për përgjegjësi, por gjithashtu të nxisë 
ndryshime kulturore drejt transparencës dhe 
integritetit më të madh. Panelistët do të shqyr-
tojnë nëse shoqëria civile mund të marrë një rol 
udhëheqës në formësimin e reformave kundër 
korrupsionit dhe çfarë është e nevojshme për të 
ndërtuar besimin midis qytetarëve, OJQ-ve dhe 
organeve të zbatimit të ligjit. Duke shqyrtuar suk-
seset, pengesat dhe mundësitë e partneriteteve 
midis shoqërisë civile dhe organeve të prokuror-
isë, paneli ka si qëllim të vlerësojë ndikimin e ini-
ciativave që nxiten nga qytetarët në përpjekjet 
më të gjera kundër korrupsionit.

Zorica Vorguçiq
Gazetare dhe redaktore e Radios KIM

M O D E RAT O R E

Ehat Miftaraj
Drejtoresha Ekzekutive e Institutit 
për Drejtësi të Kosovës (KLI)
Shqipdon Fazliu
Prokurori në Zyrën e Kryeprokurorit 
të Shtetit
Sanja Vukoviq
Profesore, aktiviste, Rrjeti për Aktiv-
izmin Qytetar

PA N E L I S T S

15:30 – 16:30               
D I S KU T I M I  P Ë R F U N D I M TA R  D H E 
P Ë R F U N D I M E T
• Diskutimi i hapur me pjesëmarrësit
• Përmbledhja e përfundimeve të 
panelit

16:30 – 17:00
Mbyllja e konferencës

Yll Buleshkaj është një profesionist 
me një përvojë prej mbi dy deka-
dash. Është dëshmuar posaçër-
isht në punën në organizata dhe 
institucione kombëtare dhe ndër-
kombëtare. Përvoja profesionale e 
Buleshkajt lidhet me luftën kundër 
korrupsionit, mbikëqyrjen finan-
ciare të partive politike, qeveris-
jen e mirë, çështjet zgjedhore dhe 
politike, menaxhimin e deri te mo-
bilizimi i shoqërisë civile. Buleshkaj 
aktualisht është në krye të Agjen-
cisë për Parandalimin e Korrup-
sionit, ndërkaq paraprakisht ka 
qenë i angazhuar në Zyrën për 
Partitë Politike, si dhe ka menax-
huar projekte shumë milionëshe 
të financuara nga USAID dhe IFES, 
ka vepruar si specialist për mis-
ionet e OKB-së, përgjegjëse për 
organizimin e zgjedhjeve në Irak 
dhe Afganistan, nën udhëheqjen e 
OSBE-së. E ka udhëhequr projektin 
që promovon qeverisjen e mirë, 
pjesëmarrjen e grave dhe të rinjve 
dhe ka qenë pjesë e shumë proce-
seve të shoqërisë civile në Kosovë.

Naim Qelaj ka përfunduar studi-
met në Fakultetin Juridik të Uni-
versitetit të Prishtinës në vitin 1998 
dhe ka kryer provimin e jurispru-
dencës në vitin 2006. Ai është me 
profesion avokat dhe për një peri-
udhë të gjatë ka ushtruar këtë 
profesion në Prizren. Nga viti 2001 
deri në 2005, ka punuar si jurist në 
Këshillin për Mbrojtjen e të Dre-
jtave dhe Lirive të Njeriut (KMDL-
NJ), ku ka ofruar ndihmë juridike 
falas për të gjithë pjesëtarët e 
komuniteteve në Kosovë pa dal-
lim gjinie, race apo etnie. Nga viti 
2006 deri në 2017, si avokat, ka 
përfaqësuar çështje të ndjeshme 
dhe raste të ndikuara nga diskri-
minimi, duke luftuar për barazi 
gjinore dhe të drejtat e grave. Në 
periudhën 2018-2020 ka shërbyer 
si Koordinator Nacional kundër 
Dhunës në Familje, gjatë mandatit 
të tij si zëvendës ministër i drejtë-
sisë. Në këtë rol, ai ka fuqizuar rolin 
e institucioneve në përpjekjet për 
eliminimin e çdo forme të diskri-
minimit dhe pabarazisë në tra-
jtimin e viktimave të dhunës. Ai ka 
udhëhequr projektin për krijimin 
e sistemit elektronik për rastet e 
dhunës në familje, duke krijuar 
“Bazën e integruar të të dhënave 
për rastet e dhunës në famil-
je”. Gjithashtu, ka mbështetur 
draftimin e Projektligjit për Mbro-
jtjen nga Dhuna në Familje dhe ka 
organizuar konferencën “Qasja 
në drejtësi për viktimat e dhunës 
në familje dhe dhunës në baza 
gjinore” në Prishtinë, më 2019. Më 
28 shtator 2020, z. Naim Qelaj u 
zgjodh Avokat i Popullit nga Ku-
vendi i Republikës së Kosovës për 
një mandat pesëvjeçar.

Krenare Sogojeva Dërmaku është 
Komisionere për Informim dhe 
Privatësi. Për më shumë se një 
dekadë ka udhëhequr Departa-
mentin Ligjor në Ministrinë e Mbro-
jtjes, ndërsa në Zyrën e Kryeminis-
trit ka qenë koordinatore e tryezës 
legjislative pranë Sekretariatit 
Koordinues të Qeverisë dhe Zyr-
tare e Lartë Ligjore në Zyrën Lig-
jore. Si juriste diplomuar në Uni-
versitetin e Prishtinës, me studime 
postdiplomike në të drejtën evro-
piane në Kolegjin Evropian të Par-
mës në Itali, ka një eksperiencë të 
gjatë në hartimin e ligjeve, inter-
pretimin dhe këshillë dhënien lig-
jore, përfshirë njohuritë në fushën 
e të drejtave të njeriut dhe fushën 
e mbrojtjes dhe sigurisë. Znj. So-
gojeva-Dermaku është e martuar 
dhe ka dy fëmijë.

Kreshnik Gashi punën si gazetar e 
filloi në vitin 2007 në gazetën Koso-
va Sot. Në vitin 2012-të Kreshnik 
Gashi iu bashkua Internews Koso-
va së pari në pozitën e Gazetarit 
Hulumtues e më pas në pozitën 
e Redaktorit dhe Moderatorit të 
Drejtësia në Kosovë. Ka studiuar 
në Universitetin e Prishtinës në 
Fakultetin Juridik dhe momental-
isht ndjek studimet Master në Dre-
jtimin Penal në po këtë universitet. 
Gjatë karrierës së tij është shquar 
për hulumtimet e skandaleve të 
korrupsionit në gjyqësor, prokurori 
dhe polici. Nga të gjeturat e hu-
lumtimeve të publikuara në Dre-
jtësia në Kosovë deri më tani, janë 
ngritur dhjetëra aktakuza ndaj zyr-
tarëve shtetërorë, përfshi gjykatës, 
prokurorë dhe policë. Gjatë karri-
erës së tij për punën në gazetari 
Gashi është shpërblyer me katër 
çmime prestigjioze nga UNDP Ag-
jencioni Kundër Korrupsionit, Aso-
ciacioni i Gazetarëve dhe Bash-
kimi Evropian.

Berat Buzhala është një gazetar, 
publicist dhe ish-politikan nga 
Kosova. Ai është themeluesi dhe 
pronari i portalit mediatik Gaze-
ta Express dhe kanalit televiziv T7, 
të cilat janë ndër mediat më me 
ndikim në Kosovë. Njihet për qën-
drimet e tij kritike ndaj zhvillimeve 
politike në Kosovë dhe rajon, si 
dhe për qasjen analitike në rapor-
timin mediatik. Buzhala ka qenë 
gjithashtu deputet në Kuven-
din e Kosovës si anëtar i Partisë 
Demokratike të Kosovës (PDK), 
para se të rikthehej në gazetari.

Budimir Ničić është drejtor, reda-
ktor dhe gazetar i Medija Centar në 
Çagllavicë që nga viti 2008. E ka fil-
luar punën si gazetar në vitin 2002 në 
KIM Radio. Prej vitit 2010 është autor 
dhe prezantues i emisionit “Slobod-
no srpski”, i cili prodhohet nga Qen-
dra Mediale (Medija Centar). Është 
korrespondent i servisit serb të Zërit 
të Amerikës nga Kosova që nga viti 
2008. Për shtatë vjet ka qenë kryetar 
i Shoqatës së Gazetarëve Serbë në 
Kosovë.

Serbeze Haxhiaj Serbeze Haxhiaj 
është një gazetare investigative dhe 
redaktore e lajmeve me bazë në 
Prishtinë, Kosovë, e cila fokusohet 
në korrupsionin, të drejtat e njeriut, 
çështjet e sigurisë, ekstremizmin fe-
tar, terrorizmin dhe krimet e luftës. 
Aktualisht është redaktore në Radio 
Televizionin e Kosovës dhe gazetare 
e Balkaninsight.
Haxhiaj më parë ka punuar për 
gazetat e përditshme Rilindja, Zëri, 
Lajm dhe Koha Ditore dhe ka qenë 
korrespondent në Prishtinë i Le Cour-
rier des Balkans. Ajo së fundi është 
botuar në The Financial Times, Der 
Standard, Neue Zurcher Zeitung, 
Voice of America, World Politics Re-
view dhe Al Jazeera. Ajo gjithashtu 
ka punuar për pesë vjet si studiuese 
për Navanti, një kompani amerikane 
kërkimore dhe analizash.
Për raportimin e saj për krimet e 
luftës, të drejtat e njeriut, krimin e or-
ganizuar, korrupsionin dhe dhunën 
ndaj grave, ajo ka marrë 19 çmime 
nga organizata të ndryshme ven-
dore dhe ndërkombëtare, përfshirë 
Bashkimin Evropian në vitin 2020.

Ehat Miftaraj ka mbaruar Fakulte-
tin Juridik në Universitetin e Pr-
ishtinës, ndërsa Masterin e Dre-
jtësisë në të Drejtat Ndërkulturore 
të Njeriut në Shkollën Juridike të 
Universitetit Saint Thomas, Miami, 
Florida. Ai ka ndjekur trajnime të 
shumta profesionale të ofruara 
nga agjenci të ndryshme të zbati-
mit të ligjit lidhur me reformën në 
drejtësi, drejtësinë penale, të dre-
jtat e njeriut, krimin e organizuar, 
korrupsionin, pastrimin e parave, 
etj. Ndërmjet viteve 2005 dhe 2011, 
ka qenë Kryesues/Drejtor i Zyrës 
Ligjore në Ministrinë e Drejtësisë, 
si dhe Drejtor i Departamentit për 
Bashkëpunim Juridik Ndërkom-
bëtar. Nga viti 2005 deri në vitin 
2020, z. Miftaraj në vazhdimësi ka 
qenë anëtar i grupeve punuese 
të krijuara nga MD për hartimin 
e legjislacionit në sektorin e sun-
dimit të ligjit. Z. Miftaraj nga viti 
2011 deri në vitin 2015 ka punuar 
si Drejtor i Njësisë për Vlerësimin 
e Performancës së Prokurorisë në 
Këshillin Prokurorial të Kosovës. Që 
nga viti 2015 ai iu bashkua sektorit 
civil në Kosovë.

Shqipdon Fazliu është prokuror në 
Zyrën e Kryeprokurorit të Shtetit 
të Kosovës, i njohur për kandida-
turën e tij për pozicionin e Krye-
prokurorit të Shtetit në vitin 2022. 
Ai ka përvojë të gjerë në sistemin 
ligjor të Kosovës dhe ka qenë i an-
gazhuar aktivisht në procese të 
rëndësishme ligjore. Fazliu ka kon-
tribuar në avancimin e drejtësisë 
në Kosovë dhe është i përkushtuar 
për të mbrojtur sundimin e ligjit, 
veçanërisht në sigurimin e proce-
seve ligjore të drejta dhe transpar-
ente brenda sistemit prokurorial. 
Karriera e tij pasqyron një përku-
shtim të fortë për të ruajtur integ-
ritetin e gjyqësorit të Kosovës.

Sanja Vuković është mësuese e 
arsimit fillor dhe aktiviste e shquar 
e shoqërisë civile, e përkushtu-
ar për ndërtimin e një shoqërie 
të drejtë, të hapur dhe transpar-
ente në Kosovë. Si anëtare e Rr-
jetit për Aktivizëm Qytetar, ajo 
angazhohet në përmirësimin e 
vlerave shoqërore dhe të drejtave 
të të gjithë qytetarëve, veçanër-
isht për fuqizimin e anëtarëve të 
të gjitha komuniteteve jo-shu-
micë në Kosovë përmes edukimit, 
mbrojtjes ligjore dhe avokimit për 
të drejtat e tyre. Ajo është autore e 
disa raporteve dhe publikimeve në 
fushën e mbrojtjes dhe përmirë-
simit të të drejtave të komu-
niteteve jo-shumicë në Kosovë, të 
drejtave gjuhësore, luftës kundër 
korrupsionit dhe politikave për të 
rinjtë.

Ardita Zejnullahu Ardita Zejnullahu është drejtoreshë ekzeku-
tive e Asociacionit të Mediave Transmetuese në Kosovë. Ardita 
është një profesioniste e suksesshme e medias me më shumë 
se 15 vite përvojë të gjerë në të gjitha aspektet e lirisë së me-
diave dhe ligjeve të komunikimit, si nga perspektiva rregullative 
dhe komerciale private, ashtu edhe nga perspektiva e sektorit 
publik. Ardita ka diplomë bachelor në Ekonomi dhe Menaxhim 
nga Universiteti i Prishtinës; LL.M në të Drejtën Evropiane dhe 
Ndërkombëtare Krahasuese nga Instituti Evropian Universitar 
në Firence; gradën kërkimore M.St nga Universiteti i Oksfordit 
- Qendra për Studime Socio-Juridike (Programi në të Drejtën 
dhe Politikën Mediatike Krahasuese) dhe MSx në Lidership nga 
Universiteti Stanford (Stanford Graduate School of Business). 
Ardita aktualisht shërben si kryetare e Bordit të Fondacionit për 
Shoqërinë Civile të Kosovës.

Zorica Krstiq Vorguçiq është një gazetare e përvojshme 
dhe redaktore e Radios Kim, e angazhuar në gazetari që 
nga viti 2003, me një fokus të veçantë në temat politike dhe 
shoqërore. Për shumë vite, ajo ka qenë autore e program-
it politik “Dogovor?!”. Që nga gushti i vitit të kaluar, Zorica 
raporton për Al Jazeera Balkans, duke ofruar një analizë të 
thellë të ngjarjeve dhe temave të rëndësishme për rajonin. 
Për më tepër, që nga marsi i këtij viti, ajo aktivisht shkruan 
gjithashtu për Nedeljnik NIN, duke kontribuar në mendimin 
kritik rreth çështjeve shoqërore dhe politike. Angazhimi i saj 
në gazetari dhe raportimin objektiv e bën atë një figurë të 
rëndësishme në peizazhin mediatik të Kosovës.

Goran Avramoviq, i lindur në vitin 1972 në Kragujevc, filloi karri-
erën e tij në gazetari në mes të viteve 1990. Ai fillimisht punoi në 
qytetin e tij të lindjes dhe pastaj u transferua në Athinë, Greqi, 
ku vazhdoi punën e tij. Pas kësaj, Goran e vazhdoi karrierën 
e tij në Kosovë. Gjatë karrierës së tij, ai ka shkruar për gaze-
ta të ndryshme dhe portale online, si dhe për stacione radio 
dhe televizion. Ai është redaktori kryesor dhe përgjegjës i Radio 
Kim, dikur RTV Kim, e cila ndodhet në Çaglavicë, një komunë në 
Graçanicë. Përveç kësaj, Goran është autor dhe koautor i disa 
filmave dokumentarë dhe serive televizive të shumta të shpër-
blyera. Në jetën e tij personale, ai është i martuar dhe babai i dy 
vajzave.

2 5  t e t o r  2 0 24 , 

